
2a,1 ich jihe deme gote almehtigen . –
2a,2 unde mînere vrouwen sanctae Marîen . unde
2a,3 sancte Pêtre . unde allen gotes heiligen .
2a,4 unde dir gotes boten . allere
2a,5 mînere sündene . die ich .
2a,6 ie in werelte getete . alde
2a,7 gevrümete . vone deme tage .
2a,8 sôs ich êreste sünden mohte . unzen
2a,9 anen disen hiutigen tac .
2a,10 swie ich sô getæte . sôs ez in werken
2a,11 wære . sôs ez in worten wære .
2a,12 alde ez in gedanken wære
2a,13 sôse ich ez gerne tæte . sôse
2a,14 ich ez ungerne tæte . sôse ich
2a,15 ez slâfente tæte . sôse ich ez
2a,16 wachente tæte . sôse ich ez
2a,17 wizzente tæte . sôse ich ez unwizzende
2a,18 tæte . ze sôwelichere
2a,19 wîs ich ez tæte . wande ez
2a,20 mich riuwet . sô bite ich abelâzes .
2a,21 den allemehtigen got . vrouwen sancte
2a,22 Marîen unde sancte Pêtren unde
2a,23 alle gotes . engele . unde alle
2a,24 gotes heiligen . unde dich gotes
2a,25 boten . an den worten .
2a,26 daz ich ez vürder vermîden
2a,27 müeze .

2b,1 “in den worten . sô tuon ich iu
2b,2 abelâz vone gote unde vone sancte
2b,3 Marîen . unde vone sancte Pêtre .
2b,4 unde vone allen gotes heiligen .
2b,5 sô vile ich gewaltes haben
2b,6 entvangen . allere iuwerre sündene .”
2b,8 ich gelouben . an
2b,9 got vater allemehtigen . unde
2b,10 an den heiligen sun . unde an
2b,11 den heiligen geist . daz die

2b,12 drî genennede ein got ist .
2b,13 gewaltiger unde allemehtiger .
2b,14 unde er ze diu vone sancte
2b,15 Marîen geboren wart . daz
2b,16 er alle mennischen erlôste . unde
2b,17 geloube daz ich mit deme
2b,18 lîchamen sôse ich nû hier
2b,19 schînen . in enere werelte erstanten
2b,20 sol . unde dâr rede
2b,21 ergeben sol . allere mînere
2b,22 werke . unde an dere
2b,23 gegihte sô bite ich . abelâzes .
2b,24 allere mînere sündene .

